
Funksionalizimi i qendrave burimore
Detyrat dhe roli i Qendrave Burimore 

Qendrat burimore janë nën administrim të MASHT-it dhe do të ofrojnë shërbime të mbështetjes për të gjitha shkollat e rregullta në gjithë Kosovën dhe organizojnë mësim për fëmijët me aftësi të kufizuara të rënda dhe të shumëfishta. Ristrukturimi i shkollave speciale përfshin ndryshimin e shkollave speciale në përmbajtje dhe strukture çka do të thotë se do të ndryshoje mënyra e qasjes se mësimdhënies në  këto shkolla mënyra e funksionimit e cila është e ndare në dy njësi: 
1. Shkolle speciale për fëmijët me dëmtime të renda dhe 

2. Njësia e shërbimeve të mbështetjes 

                                               QËNDRA  BURIMORE

Detyrat e shkollës speciale
1. Mësimdhënia për fëmijët me dëmtime të rënda dhe të shumëfishta  

2. Akomodimi i nxënësve në konvikt (mundësia e akomodimit edhe të prindërve të fëmijëve në rastet kur kanë nevojë derisa të përshtatet fëmija dhe për fëmijët e shkollave të rregullta që vinë për një kohë të shkurtër në qendër burimore)

3. Krijimi i programit për përgatitje të nxënësve që do të vinë në shkollë, dmth nxënësve ti rinj për t’u përshtatur (Para se të filloj shkolla, para shtatorit, marrja e informatave nga familja)

4. Përpilimi i planeve shkollore sipas specifikave të shkollës bazuar në kurrikulin kombëtar shtetëror 

5. Përpilimi i planeve individuale të arsimit për të gjithë fëmijët që janë në shkollë
6. Një arsimtare punon me klasën deri ne klasën e 5-të, pas klasës së pestë duhet të fillohet me organizim të tillë që të mos bëhet mësimdhënia sipas arsimtarëve lëndor, por një grup prej 3-4 mësimdhënësish të jenë përgjegjës për një klasë- 1 për shkencat shoqërore, një për shkencat natyrore, një për lëndë të shkathtësive dhe arsimtari i gjuhës angleze sipas nevojave të shkollës
7. Për arsimin e mesëm të lartë varësisht nga drejtimi, një duhet të jetë për lëndët e përgjithshme dhe 1 për lëndët profesionale dhe 1 për punën praktike

8. Detyrat e stafi të kujdesit ditor dhe konviktit duhet të përshtaten ashtu që të jenë në gjendje të kujdesen për të gjitha nevojat personale të fëmijëve (si psh. kujdesi higjenik, ndërrimi i pelenave etj).

Të dyja, njësia e shkollës dhe njësia e shërbimeve të mbështetjes, duhet të bashkëpunojnë shumë ngushtë në shkëmbimin e informatave, dijes, ekspertizës, hulumtimit dhe burimeve për një funksionim të mirë.
Detyrat e njësisë së shërbimeve të mbështetjes 
Anëtarët e Njësisë së shërbimeve të mbështetjes 

· Koordinatori 

· Arsimtarët udhëtues (në bazë të nevojave dhe zonës së mbulimit) -
· Grupi për mbështetje teknike (grupi i vlerësimit, grupi i rehabilitimit, hartuesit e materialeve mësimore) – këta shërbejnë edhe për njësinë e shkollës edhe për njësinë e shërbimeve të mbështetjes 
Detyrat e njësisë së shërbimeve të mbështetjes

1. Identifikimi i dhe referimi për vlerësim i fëmijëve që janë jashtë shkollës dhe ata që janë në shkollë dhe institucione parashkollore dhe që kanë nevojë për mbështetje

2. Mbështetja për institucionet parashkollore dhe shkollat e rregullta dhe prindërit

3. Mbështetja e nxënësve dhe arsimtarëve në shkolla të rregullta përmes arsimtarëve udhëtues

4. Në formë të punës praktike në klasë me nxënës
5. Zhvillimi, hartimi dhe shpërndarja e materialeve ndihmëse mësimore për nxënës

6. Ofrimit të këshillave për arsimtarë të rregullt si të punohet me nxënës
7. Organizmi i kurseve trajnuese për arsimtarë dhe prindër të fëmijëve me aftësi të kufizuar dhe vështirësi në të nxënë që janë në shkolla të rregullta

8. Ofrime i kurseve të shkurta në qendër burimore për nxënësit e shkollave të rregullta të cilat kanë nevojë të mësojnë ndonjë teknikë të mësimit apo që kanë nevojë për vlerësim apo rehabilitim dhe mbështesin fëmijët në periudhat e tranzicionit. 
9. Vlerësimi i nxënësve të shkollave me aftësi të kufizuar dhe vështirësi në të nxënë
10. Ofrimi i pajisjeve teknike dhe mësimore për nxënësit me aftësi të kufizuar dhe vështirësi në të nxënë 

11. Bashkëpunimi me OJQ-ve të personave me aftësi të kufizuar në identifikimin e Fëmijëve me aftësi të kufizuar dhe vështirësi në të nxënë
12. Krijimi i rrjetit të qendrave burimore për të mbuluar mirë gjithë territorin e Kosovës

13. Bashkëpunimi me ekipet vlerësuese dhe mbështetëse komunale për vendin se ku do të vendoset fëmija me aftësi të kufizuar dhe vështirësi në të nxënë dhe mbështetja që i nevojitet

14. Organizimi i fushatës së vetëdijesimit për prindër dhe komunitetin për arsim gjithëpërfshirës  

15. Bashkëpunimi me arsimtarët gjithëpërfshirës në koordinimin e mbështetjes për nxënës me aftësi të kufizuar dhe vështirësi në të nxënë   

16. Hulumtimet në metodat dhe teknikat e ndryshme moderne mësimore dhe publikimi i rezultateve të mira 
Detyrë e njësisë së shërbimeve të mbështetjes është që të mbajë bazë të dhënave për mbështetjen që ofrojnë për shkollat e rregullta dhe për gjithë punën që bëjnë dhe t’i raportojnë rregullisht menaxhmentit të qendrës burimore. 
Në baze të këtij propozimi qendrat burimore bazuar në specifikat e tyre kanë bere planet e ristrukturimit të shkollave të tyre. Ne këtë proces janë përfshi shkolla për nxënësit e verber “ Xheladin Deda “ në Peje, shkolla për nxënësit me dëmtime në të dëgjuar ” Nënë Tereza” në Prizren, shkolla speciale për nxënësit me dëmtime intelektuale “Nënë Tereza” në Mitrovicë dhe shkolla speciale për nxënësit me dëmtime intelektuale “ Lef Nosi” në Prizren. Ndërsa shkolla speciale për nxënësit me dëmtime intelektuale “ Përparimi “ në Prishtine do të beje ristrukturimin pas kalimit në objektin e ri i cili është në ndërtim e sipër. 

Njësia për arsim special e ka analizuar planet të cilat kane arritur nga shkollat dhe rekomandon zbatimin e tyre pasi vetëm në këtë mënyre mund funksonalizohet puna e cila është bere nga viti 2002 me shkollat speciale dhe  e cila asnjëherë nuk ka arritur të zbatohet në praktik për shkak të mungesës se një plani konkret të funksionimit të qendrave burimore. Zbatimi në praktik i këtij propozimi do të ofronte qasje në shkolla për fëmijët me dëmtime të renda të cilët nuk janë të përfshire në shkolla speciale për shkak të mungesës se shërbimeve për këtë kategori të fëmijëve dhe  do të krijonte mundësi që këto qendra të jene në funksion edhe të shkollave të rregullta që kane fëmijëve me nevoja të veçanta por edhe të komunitetit.   Ristrukturimi i qendrave burimore ndihmon arritjes se objektivave tona drejta arsimit gjithëpërfshirës i cili nuk mund të jetësohet pa ofrim të shërbimeve adekuate të mbështetjes për fëmijët me nevoja të veçanta në arsim.
Ristrukturimi i Qendrave burimore dhe reduktimi i stafit aktual  
Me qellim të realizimit të këtij procesi NJAS bashke me shkollat kane analizuar burimet njerëzore brenda shkollave  për të  pare kapacitetet e shkollave në mënyre që të arrijnë realizimin e këtij plani. Nga analiza e bere në  2 shkolla  shkolla speciale për nxënësit me dëmtime intelektuale “Nënë Tereza” në Mitrovicë dhe shkolla speciale për nxënësit me dëmtime intelektuale “ Lef Nosi” në Prizren nuk ka teprice të stafit dhe nga stafi ekzistues janë gjetur mundësi që të bëhen lëvizje të stafit brenda shkollës  pasi që stafi është i trajnuar dhe ka mundësi që 1-2 mësimdhënës të kalojnë në njësinë e mbështetjes dhe një pjese e stafit tjetër të angazhohen pjesërisht në shërbimet e mbështetjes kur shkolla konstaton se ka nevoje. 

Shkolla  për nxënësit e verber “ Xheladin Deda “ në Peje nga analiza e bere është konstatuar se ka dy punëtore teprice:

1 pastruese , ka kontrate një vjeçare, dhe i skadon me date 30 gusht 2010

1 mësimdhënëse me gjysme norme, kontrate njëvjeçare dhe i skadon me date 30 gusht 2010.

 Në shkollën për nxënësit me dëmtime në të dëgjuar ” Nënë Tereza” në Prizren nga analiza e bere stafit të shkollës del që në këtë shkolla ka shume staf në veçanti staf ndihmës ku janë gjithsej 17 punëtor ndihmës + 5 motra medicionale. Nga takimet e zhvilluara me stafin e shkollës kemi arrite që 5 nga këta punëtore janë teprice:

1. Pastruesja e konviktit me kusht që rrobalarësja ta kryen edhe mirë mbajtjen e konviktit. 
2. Një pastrues i shkollës.

3. Një servuese në kuzhinë.

4. Rrobaqepësja.

5. Një motër medicinale e shkollës.
Të gjithë këta punëtore kane kontrata 3 vjeçare pra deri në vitin  2012    
 Në lidhje me shkollën “ Nënë Tereza” NJAS propozon formimin e një komisioni i cili do të punonte në mënyre të detajuar lidhur me  çështjen e stafit në këtë shkollë pasi që konsiderojmë që akoma ka mundësi të këtë numër edhe me të vogël të stafit e në veçanti atij ndihmës pasi që ne raport me  numrin e fëmijëve ky nume është shume i madh. 
NJAS propozon  që qendrat burimore  nga viti shkollor 2010-2011 të punojnë  me orar të gjate pra nga ora 8.00-16.00 pasi që këto shkolla kane konvikt punojnë në vetëm një ndërrim dhe kjo do t’i jap  mundësi  mësuesve të ofrojnë mësimdhënie  me cilësore për nxënësit që janë në këto shkolla  dhe shërbime me adekuate për shkollat e rregullta 



Shkolle speciale





Njësia e shërbimeve të mbështetjes








